
ABSTRAK

Isu tunggakan sewa bukan sesuatu perkara yang asing di kawasan Projek
Perumahan Rakyat (PPR) di Kuala Lumpur di mana penghuni PPR seharusnya
sedar akan tanggungjawab mereka untuk melangsaikan sewa rumah bagi

mengelakkan tindakan diambil oleh pihak DBKL.

Tujuan kajian ini adalah untuk mengenalpasti faktor-faktor yang menyebabkan
berlakunya tunggakan sewa di Projek Perumahan Rakyat (PPR). Kajian ini
memperincikan sama ada pendapatan isi rumah, usaha penguatkuasaan oleh
Dewan Bandaraya Kuala Lumpur (DBKL), kaedah pembayaran sewa dan
komitmen sebagai penghuni adalah penyumbang utama kepada masalah

tunggakan sewa di PPR.

Populasi kajian ini meliputi penghuni PPR di bawah bidang kuasa DBKL dan
PPR Laksamana Jalan Peel Cheras, Kuala Lumpur dan instrumen kajian untuk
memperolehi maklumat bagi mencapai objektif kajian ini adalah melalui borang
soal selidik. Sebanyak 250 penghuni PPR Laksamana telah dipilih secara rawak

sebagai responden dalam sampel kajian ini.

Berdasarkan hasil dapatan yang diperoleh melalui kajian ini, dapat disahkan
bahawa kaedah pembayaran sewa, komitmen sebagai penghuni, usaha
penguatkuasaan oleh DBKL dan pendapatan isi rumah penghuni bukan
merupakan penyumbang utama kepada peningkatan kadar tunggakan sewa
rumah di PPR Kuala Lumpur dan perlu dikaji lanjut akan faktor-faktor lain

mungkin seperti tahap pendidikan dan sikap penduduk tersebut.

